
Cuira, ils 19 da mars 2020 
 
 
 
Instrucziun analoga e digitala a distanza  
 
 
Preziadas presidentas, preziai presidents dal cussegl da scola 
Preziadas meinascola, preziai meinascola 
Preziadas scolastas e preziai scolasts 
 
Jau engraziel a Vus per l’engaschament exemplaric, che Vus prestais per surventscher 
questa situaziun extraordinaria. Da l’inspecturat da scola vegn jau infurmà cuntinuadamain 
davart la realisaziun dals pensums da surveglianza sco era davart las preparativas per 
l’instrucziun a distanza. Jau sun impressiunà, con pragmatic e prudent che las persunas 
d’instrucziun e lur superiurs ageschan. 

Sur la hotline da l’inspecturat da scola è vegnì annunzià insistentamain che blers purtaders 
da scola  dal stgalim secundar I (scola reala e secundara) sajan en cas da realisar 
l’instrucziun a distanza a moda digitala. 

Sco precisaziun da la communicaziun dal DECA dals 13-03-2020 duai perquai valair la 
regulaziun suandanta: 

1. Purtaders da scola dal stgalim secundar I, che pon garantir per tut las scolaras e tut 
il scolars instrucziun a distanza analoga u digitala, astgan  cumenzar a far  emprovas 
cun l’instrucziun a distanza davent da glindesdi, ils 23-03-2020. 
Davent da glindesdi ha lieu per tut las scolaras e tut il scolars da quest stgalim 
l’instrucziun a distanza. 

2. Purtaders da scola da la scolina e da las scolas primaras ston - cun decisiun da la 
regenza dals 19-03-2020 – en emprima lingia garantir l’organisaziun da la surveglianza. 
Furmas d’instrucziun a distanza che fan senn e che èn adattadas a la situaziun, en 
spezial l'instrucziun a distanza analoga, astgan far emprovas davent da glindesdi, ils 23-
03-2020, tant enavant che tut las scolaras e tut il scolars pon far part da quella.  
Davent da glindesdi ha lieu per tut las scolaras e tut il scolars da quest stgalim ina 
instrucziun a distanza che è adattada a la situaziun da la scola. 

 
En l’annexa tar questa brev chattais Vus ulteriurs avis, co l’instrucziun a distanza en scolina, 
sin stgalim primar e secundar I po vegnir realisada. 
Cun quests avis e documents lain nus dar a Vus segirtad da planisar e sustegnair Vus 
durant quai temps extraordinari. Las direcziuns da scola pon sa drizzar tar ils inspecturats da 
scola districtuals cun eventualas dumondas. 
 
 
 
Salids amicabels 

